
Kantonalni sud u Mostaru potvrdio je optužnicu Kantonalnog tužilaštva Hercegovačko-neretvanskog

kantona protiv N. P. iz Mostara zbog krivičnog djela “Ubistvo”, kao i protiv S. G. iz Mostara zbog krivičnih

djela “Neovlašteno nabavljanje, držanje ili prodaja oružja ili bitnih dijelova za oružje” i “Pomoć počiniocu

nakon počinjenog krivičnog djela”.

Kobna zabuna prethodila pucnjavi
N. P. se tereti da se 14. februara, nešto poslije jedan sat iza ponoći, nalazio s društvom u ugostiteljskom

objektu na adresi Zalik b. b. u Mostaru, gdje su razgovarali o provali u taj objekt koja se dogodila

nekoliko dana ranije.

Tokom razgovora N. P. je na telefonu pokazivao snimak osobe za koju se sumnjalo da je provalnik, a koju

su zabilježile nadzorne kamere.

Oko 2:45 sati N. P. je primijetio M. D. kako prolazi ulicom ispod njegovog ugostiteljskog objekta. Kako se

navodi u optužnici, M. D. mu je ličio na osobu koja je ranije provalila u objekt.

Nakon toga iz objekta su istrčali N. P., a za njim i S. G., kako bi sustigli i zaustavili M. D., koji je u tom

trenutku počeo bježati.

Pucao prema muškarcu u bijegu

Za oštećenim su krenuli optuženi i svjedoci. U jednom trenutku N. P. je iz vatrenog oružja, za koje nije

utvrđeno o kojem je pištolju riječ, pucao u pravcu M. D.

Pogodio ga je u predjelu natkoljenice lijeve noge i nanio mu prostrijelnu ranu, pri čemu je došlo do

potpunog prekida bedrene arterije.

Zbog povrede je M. D. počeo obilno krvariti, ali je nastavio bježati ulicom, dok su za njim trčali optuženi i

svjedoci.

N. P. je potom, pucajući iz istog vatrenog oružja prema oštećenom, ispalio još dva metka.

Tim mecima nije pogodio M. D., ali je jedan pogodio putnički automobil i oštetio ga.

Preminuo nakon velikog gubitka krvi

N. P. je sa svjedocima nastavio trčati za M. D., koji je zbog velikog gubitka krvi u jednom trenutku pao.

Optuženi i svjedoci dotrčali su do njega, ali su se potom udaljili i ostavili ga na mjestu događaja.

M. D. je usljed zadobijenih povreda ubrzo preminuo.

Drugog optuženog terete za oružje i pomaganje nakon ubistva

S. G. se tereti da je bez važeće isprave o oružju nabavio, držao i nosio oružje kategorije “B”.

Također ga se tereti da je, preuzimajući odgovornost za počinjeno krivično djelo, pomagao počiniocu

kako ne bi bio otkriven.

Uhapšen policajac Viktor Ćatić:
Motorom usmrtio ženu i troje
povrijedio

Pala međunarodna banda
krijumčara droge: Navodni vođa
uhapšen u Sarajevu

Ovo je policijski službenik koji je
motorom udario grupu ljudi

Počinju se vraćati otpušteni radnici “Komunalnog” na posao?
Kordić: Pozdravljam odluku

Prije 23 sata

Kako je revitalizirano popularno kupalište, prizori koji razočaravaju

Prije 2 dana

Vezane vijesti

Kobna greška koštala Mostarca života:
Mislili da je provalnik, pa ga upucali
N. P. je sa svjedocima nastavio trčati za M. D., koji je zbog velikog gubitka krvi u jednom trenutku pao.

